287. *

Lettre du prince d’'Orange aux députés des Etats
d'Artois.

Il les prie d’ajouter foi a Francois d’Ongnies, Sg' de Beau-
repaire, qui leur exposera la nécessité de fournir de I'argent
pour l’armée.

21 septembre 1578.

Anvers 21 septembre 1578. GuillR”m# de Nassau a Mess”
les députez des Estatz d’Artois et magistratz des villes
dudict pays.

Messieurs, aiant Son Alteze et Mess!8 les Estatz géué-
raulx advisé d’envoyer vers vous Mous' de Beaurepaire
pour vous faire entendre l'estat de nostre camp et le
besoing que il y a de promptement le secourir des moyens
requis pour I'entretenement d’icelluy, ensamble vous
remonstrer certaines aultres choses concernaus le bien
de noz affaires communes, je ay bien vollu accompaigner
led. Sr de Beaurepair de ce mot pour vous prier que,
suyvant l’entiere et sincére affection que je scay vous
portez a la prospérité de la patrie et veu la nécessité que
la presse maintenant, luy veuillez adjouster plaine foy et
credence, employer avec les aultres provinces tous voz
moyens a l’extirpation de noz ennemis et recouvrement
de la liberté de nostred. patrie. Vous priant aultresfois

ne vous y esparguer, estant bien certain que seriez marris
de veoir tomber le pays en aulcun désastre a faulte que
chacun de nous ne s’y adonne. Or tenant fermement que
VOUS VOUS asseurez que me trouverez tousiours bien prét
a vous faire tous affectionnés services d’aussy bon cceur
que vous présentant mes bien affectueuses recomman-
dations, je, etc.
Guillaume de Nassau.

P. S. Depuis cette escripte, Monsr de Beaurepaire s’est
encore aultresfois fort excusé d’entreprendre ce voyage
puisque de vostre part il estoit icy député pour assister
a l'assamblée des Estatz généraulx et toutesfois a la
tres instante priere de Son Altéze,desd. Estatz et de moy,
il s’est encore laissé persuader de faire led. voyage, vous
priant a ce regard encore ung coup de faire les offices
que Sad. Altéze et les Estatz attendent de vous.

